
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒՆՎԱՐԻ 14-Ի N 5-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
--------------------------------------------------------------------------------------------------------- 

Համաձայն «Պետական նպաuտների մաuին» Հայաuտանի Հանրապետության oրենքի 6-րդ հոդվածի 4-րդ մասի` Հայաստանի Հանրա​պետու​թյան կառավա​րությունը     ո ր ո շ ո ւ մ  է.
1. Հայաստանի Հանրապետության կառավարության 2016 թվականի հունվարի 14-ի «2016 թվականի ընտանեկան նպաստի, սոցիալական նպաստի, հրատապ օգնության և մինչև երկու տարեկան երեխայի խնամքի նպաստի չափերը սահմանելու մասին» N 5-Ն որոշման 3-րդ կետի 2-րդ ենթակետի, 4-րդ կետի 2-րդ ենթակետի և 5-րդ կետի 2-րդ ենթակետի «17000» թիվը փոխարինել «18000» թվով:

2. Սույն որոշումն ուժի մեջ է մտնում 2016 թվականի օգոստոսի 1-ից: 

ՀՀ աշխատանքի և սոցիալական հարցերի նախարար Արտեմ Ասատրյան
ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒՆՎԱՐԻ 14-Ի N 5-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
1. Անհրաժեշտությունը

Հանրային ծառայությունները կարգավորող հանձնաժողովի տվյալներով էլեկտրաէներգիայի միջին ամսական սպառումն ընտանիքների կողմից կազմում է շուրջ 202 կվտ. ձմեռային ամիսներին` 325, իսկ ամառային ամիսներին` 180 կվտ: 

2016 թվականի օգոստոսի 1-ից Էլեկտրաէներգիայի սակագինը բնակչության համար 4.32 ՀՀ դրամով ավելի է: Ինչը նշանակում է, որ նույն 202 կվտ էլեկտրաէներգիայի համար պետք է վճարի շուրջ 1000 դրամ ավելի: 

2. Կարգավորման նպատակը և բնույթը
Նախագծի նպատակն է աղքատ ընտանիքների համար փոխհատուցել էլեկտրաէներգիայի դիմաց ավելի վճարումով պայմանավորված ծախսերի ծավալների մեծացումը և հնարավորինս աջակցել: 

Սոցիալապես անապահով ընտանիքներին աջակցելու համար, Որոշման նախագծով առաջարկվում է ընտանիքի կենսամակարդակի բարձրացմանն ուղղված նպաստի չափը բարձրացնել 1,000 ՀՀ դրամի չափով, որով հնարավորինս կհատուցվի շուրջ 112300 ընտանիքների էլեկտրաէներգիայի դիմաց ավելի վճարումով պայմանավորված լրացուցիչ ծախսերը: 

Այսպիսով, տրամադրվում է դրամական լրացուցիչ օժանդակություն աղքատության հիմքով նշանակվող` կենսամակարդակի բարձրացմանն ուղղված նպաստների իրավունք ունեցող բոլոր ընտանիքներին` բարձրացնելով 
1. Ընտանեկան նպաստի բազային մասը` 1000 դրամով

2. Սոցիալական նպաստը` 1000 դրամով

3. Եռամսյակային հրատապ օգնությունը` 1000 դրամով: 

3. Նախագծի մշակման գործընթացում ներգրավված ինստիտուտները և անձինք
Նախագծի մշակմանը մասնակցել են ՀՀ աշխատանքի և սոցիալական հարցերի նախարարության աշխատակազմի սոցիալական աջակցության վարչության աշխատակիցները: 

4. Ակնկալվող արդյունքը
Այսպիսով նշված առաջարկությունն ընդունվելու դեպքում կենամակարդակի բարձրացմանն ուղղված նպաստների միջին ամսական չափը կբարձրանա 1000 դրամով` 30350 դրամից դառնալով 31350 դրամ: 

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒՆՎԱՐԻ 14-Ի N 5-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
Հայաստանի Հանրապետության կառավարության «Հայաստանի Հանրապետության կառավարության 2016 թվականի հունվարի 14-ի N 5-Ն որոշման մեջ փոփոխություններ կատարելու մասին» որոշման նախագծի ընդունման դեպքում ընտանիքի կենսամակարդակի բարձրացմանն ուղղված նպաստների վճարման համար անհրաժեշտ է 561,5 մլն դրամ, իսկ փոստային ծառայություններ մատուցող կազմակերպությանը` շուրջ 6,7 մլն դրամ (561.5 դրամ x 1.2% = 6.7 մլն դրամ):

2016թ. պետական բյուջեով նախատեսվել է նպաստառու և եռամսյակային հրատապ օգնություն ստացող ընտանիքների միջին ամսական թիվը` շուրջ 112300 ընտանիք: 

2016թ. վերջին 5 ամիսներին (օգոստոս-դեկտեմբեր) նշված չափով նպաստի վճարումների համար անհրաժեշտ է շուրջ 561.5 մլն. դրամ (112300 ընտանիք x 5 ամիս x 1000 դրամ): Սակայն հարկ է նշել, որ ՀՀ 2016 թվականի պետական բյուջեից լրացուցիչ միջոցներ չեն պահանջվում, դրանք կատարվելու են 2016 թվականի առաջին 6 ամիսների՝ ընտանիքի կենսամակարդակի բարձրացմանն ուղղված նպաստների վճարման ընթացքում առաջացած տնտեսումների հաշվին:  

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒՆՎԱՐԻ 14-Ի N 5-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

Հայաստանի Հանրապետության կառավարության «Հայաստանի Հանրապետության կառավարության 2016 թվականի հունվարի 14-ի N5-Ն որոշման մեջ փոփոխություններ կատարելու մասին» որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:
ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒՆՎԱՐԻ 14-Ի N 5-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Առաջարկության հեղինակը
	Առարկության, առաջարկության

բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն 11.07.2016թ. N     
01/83-1/18054-16
	Նախագծով առաջարկվում է 1000 դրամով ավելացնել ընտանեկան նպաստի բազային մասի, սոցիալական նպաստի և եռամսյակային հրատապ օգնության ամսական չափերը` 2016 թվականի օգոստոսի 1-ից բնակչությանը Էլեկտրաէներգիայի սակագնի 4.35 դրամի մասով չփոխատուցվող ծախսերը կենսամակարդակի բարձրացմանն ուղղված նպաստներ ստացող ընտանիքներին հատուցելու նպատակով: 
Սակայն Նախագծին կցված հիմնավորող տեղեկանքում նշված է, որ հանրային ծառայությունները կարգավորող հանձնաժողովի տվյալների համաձայն` էլեկտրաէներգիայի միջին ամսական սպառումն ընտանիքների կողմից կազմում է շուրջ 202 կվտ, ինչը նշանակում է, որ ընտանիքը էլեկտրաէներգիայի սպառման դիմաց ամսական պետք է վճարի շուրջ 900 դրամով ավելի (այլ ոչ թե 1000 դրամ, ինչպես առաջարկվում է Նախագծով): 
Այդ կապակցությամբ հարկ է նշել, որ ՀՀ 2017-2019 թվականների պետական միջնաժամկետ ծախսերի ծրագրով (այսուհետ` Ծրագիր) «Ընտանիքի կենսամակարդակի բարձրացմանն ուղղված նպաստներ» ծրագրի գծով (ներառյալ վճարման ծառայության գումարը), տարեկան կտրվածքով, ծախսը նախատեսվել է 39,972.3 մլն դրամ` 2016 թվականի 38,822.3 մլն դրամի դիմաց կամ 1,150.0 մլն դրամով ավելի: Նախագծի ընդունման դեպքում 2016 թվականի համեմատ լրացուցիչ կպահանջվի 1,271.3 մլն դրամ կամ Ծրագրով նախատեսվածի նկատմամբ 121.3 մլն դրամով ավելի: 

Ելնելով վերոգրյալից` Նախագիծը Ծրագրին համապատասխանեցնելու նպատակով` առաջարկում ենք Նախագծով նախատեսել 2016 թվականի օգոստոսի 1-ից ընտանեկան նպաստի բազային մասի, սոցիալական նպաստի և եռամսյակային հրատապ օգնության ամսական չափերի ավելացում 900 դրամով` դրանց չափերը սահմանելով 17900 դրամ:
	Չի ընդունվել:

Վճարման ընթացքում կառաջանան դժվարություններ (մանրադրամով վճարելու համար), իսկ քաղաքացիների մոտ դժգոհություններ:
	

	ՀՀ տարածքային կառավարման և զարգացման նախարարություն 14.07.2016թ. N       01/15.2/2607-16
	առաջարկություններ և դիտողություններ չունի:
	Ընդունվել է ի գիտություն:
	

	ՀՀ արդարադատության նախարարություն
25.07.2016թ.  N 02/14/9363-16
	Նախագծի 1-ին կետում 2015 թիվն անհրաժեշտ է փոխարինել 2016 թվով, իսկ նպաստների բառը փոխարինել նպաստի բառով՝ նկատի ունենալով Հայաստանի Հանրապետության կառավարության 2016 թվականի հունվարի 14-ի 2016 թվականի ընտանեկան նպաստի, սոցիալական նպաստի, հրատապ օգնության և մինչև երկու տարեկան երեխայի խնամքի նպաստի չափերը սահմանելու մասին N 5-Ն որոշման վերնագիրը:

	Ընդունվել է:
	Կետը խմբագրվել է:








